
 
 
 
 
ELVIRA LAMA FERNÁNDEZ, deputada provincial do GRUPO SOCIALISTA da Deputación de 

Ourense, en base ó previsto na Lei de Bases Reguladora do Réxime Local, ó artigo 91 e 97, entre outros, 
do R.O.F. e ó Regulamento da Corporación presenta unha MOCIÓN PARA O REGULAMENTO 
MEDIANTE CONCORRENCIA COMPETITIVA DAS SUBVENCIÓNS CONCEDIDAS POLA 
DEPUTACIÓN PROVINCIAL DE OURENSE, que espera sexa incluída na sesión plenaria en base á 

seguinte: 
 
 
 

EXPOSICIÓN DE MOTIVOS 
 
 
 

 
Veñen de aprobarse hai uns días os Orzamentos da deputación Provincial de Ourense. Un ano 

máis podemos observar como nos mesmos se contemplan unha serie de subvencións nominativas a 
diferentes entidades, pero existen diferentes partidas, todas elas moi contiosas destinadas a subvencións 
sen especificar cal vai a ser o criterio da súa dación. 

 
Estamos acostumados, ano tras ano, a que o anterior presidente dera todo tipo de subvencións 

sen ningún tipo de control e co único criterio da arbitrariedade total. Así temos denunciado en múltiples 
ocasións, que dende esta Deputación se teñen subvencionado dende viaxes a Lourdes, pasando por 
campás de igrexas, tanatorios e comidas da máis diversa índole. 

 
Para outorgar estas subvencións empregáronse os sistemas dos decretos de presidencia ou ben 

por xunta de goberno. 
 
Este método empregouse sempre para todo tipo de subvencións, excepto nos últimos anos para 

algunhas das subvencións deportivas que se concedían cunhas bases claras e xulgadas por un comité de 
expertos. Compre dicir que este sistema púxose en marcha a iniciativa do Grupo Socialista. 

 
Intentamos varias veces que este método se estendera a todo o resto de subvencións, tanto a 

concellos, asociacións, particulares, etc., pero sempre nos topamos coa negativa do grupo popular, que 
deste xeito pretende seguir comprando vontades e vendendo favores cos cartos de todos. 

 
Dende que o novo presidente chegou a Deputación de Ourense, fartouse de vender con 

múltiples presentacións e roldas de prensa que os novos tempos eran chegados, pero aquí, como xa 
temos dito outras veces o único que mudou foi a boina polo Ipad, porque o fondo da política que se 
practica por parte do Partido Popular segue a ser a mesma, a política caciquil. 

 
Dende esta Deputación repártense cartos como dádivas ó antollo dos seus dirixentes, sen ningún 

tipo de bases, nin convocatoria, nin ningún tipo de control. Un método propio do século XIX e de 
rexímenes de calquera tipo, excepto democráticos. 

 
Así dende o cambio de presidente nesta Deputación podemos observar como se lle dan 

subvencións para gasto de funcionamento a algunhas asociacións, pero non a outras, ou como se premia 
a algúns Concellos dándolle contiosas sumas para equipar pavillóns deportivos, mentres no concello 
veciño a axuda é cero. Atopamos que se axuda a financiar a gardería infantís dun concellos si e doutros 
non, pagando entre todos os ourensáns estes caprichos políticos. E logo podemos observar como se 
subvencionan festas de tanto importancia como os magostos de Sandiás, a festa do porco en Beariz, ou a 
do viño de Cenlle. Tamén observamos como se financian mamparas para tanatorios, aluguer de locais de 
pensionistas ou viaxes de ocio de asociacións de veciños. 

 
Esta é a nova política do novo presidente, unha política que pode ter calquera calificativo menos 

transparente, xusta e democrática. 
 

Por todo o anteriormente exposto, o Grupo Provincial Socialista somete a consideración do Pleno a 
seguinte  
 
 
 
 
 



 
 
 
 
 
 

 PROPOSTA DE ACORDO: 

 Que todas as subvencións que se concedan no ano 2013 por parte da Deputación 
Provincial de Ourense, agás as nominativas reflectidas nos orzamentos, se concedan por 
concorrencia competitiva e previa elaboración dunhas bases cuns prazos de presentación 
concretos e nos que se reflexen uns criterios obxectivos para ser concedidas. 

 
En Ourense a 23 de xaneiro de 2013. 

 

Asdo.: Elvira Lama Fernández 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

-SR.PRESIDENTE DA DEPUTACIÓN PROVINCIAL DE OURENSE 

 


